
ప్రశ్న 341: భగవంతునికి చేరువవడం ఎలా?
అక్టో బర్ 19, 2024

ఈ ఉద్ధరణ ప్రొ . అనిల్ కుమార్ గారి Seeking Withing, పేజీలు 33-39 నుండి తీసికొనబడినవి.

ప్రొ . అనిల్ కుమార్ గారు భగవాన్ బాబా వారి సందేశము, ఉపదేశములను ప్రపంచ వ్యాప్త ంగా చాటి
చెప్పడానికి ఎంపిక చేయబడ్డా రు. భారత దేశంలోను, ఇతర దేశాలలోను కూడా విస్తా రముగా తిరిగి ఎంతో
మంది భక్తు లు అడిగిన ప్రశ్నలు, సందేహాలు స్వామి చెప్పిన వాక్కులు, ఉపన్యాసాలను మూలంగా తీసుకొని
తేటతెల్ల ం చేసారు. ముఖ్యంగా ప్రొ  . అనిల్ కుమార్ గారు మన సర్వాంతర్యామి సాయిని ఎలా చేరుకోవాలో
మార్గం చూపుతారు.

ప్ర: భగవంతునికి చేరువవడం ఎలా?

జ: ప్రొ . అనిల్ కుమార్: భగవంతునికి చేరువవడం ఎలా? మంచి ప్రశ్న! మొదటి దశలో ఈ ప్రశ్నకు అర్థం ఒక
రకంగా ఉంటే, తరువాత దశలలో ఇదే ప్రశ్న వేరే దిశలలోకి దారి తీస్తు ంది. ఈ విషయంలో రెండు అంశాల
గురించి చర్చించుకోవాలి.

మొదటిది: నాకు తెలిసినంత వరకు భగవాన్ చెప్పినది చూస్తే దేవునికి చేరువవడానికి మొట్ట మొదట
కావలిసినది సంపూర్ణ ప్రేమ. ప్రేమ సులభం అవ్వొచ్చు, కానీ ఇంకొక మనిషిపై సంపూర్ణ ప్రేమ చూపడం చాలా
కష్టం. ఇంకొక మనిషిపై చూపడం కష్టమైతే దేవునిపై చూపడం ఇంకా కష్టం.

ప్రతి దశలో మనకి నిబంధనలు ఉంటాయి. మన జీవితానికి నిబంధనలు ఉంటాయి, మన మనసుకి
నిబంధనలుంటాయి. మనసు కోరికలు, ఆశలు, వాంఛలతో నిండి ఉంటుంది. ఇటువంటి మనసుతో సంపూర్ణ
ప్రేమను అభివృద్ధి చేసుకోవడం అతి కష్టం. మాటల్లో చెప్పినంత సులువు కాదు.

అందుకని దేవునిపై సంపూర్ణ ప్రేమ చూపడం ఇంకా కష్టం. దేవునిపై ఎన్నో నిబంధనలు పెట్టి , మనకు
కావలసిన విధంగా దేవుడు నడవాలని ఆశిస్తా ం.

రెండవది: దేవునిపై ధృడమైన నమ్మకం ఉండడం. కానీ మన ఆశలు నెరవేరక పొ తే మన నమ్మకం
చెదురుతుంది. మనకి నచ్చిన విధంగా జరగకపో తే మన నమ్మకం పూర్తిగా చెదురుతుంది. కనుక మన
నమ్మకం ధృడమైనది కాదని ఒప్పుకోవడం మంచిది. ధృడ నమ్మకం కలిగి ఉండడం కూడా అతి కష్టం.

మొదటిది దేవునిపై సంపూర్ణ ప్రేమ; రెండవది దేవునిపై ధృడమైన, నిశ్చలమైన నమ్మకం; మూడవది
భగవంతుని ఉపదేశములు పాటించడం.

ఒక చిన్న ఉదాహరణ: క్రైస్తు యొక్క భక్తు లు ఆయన చెప్పినది పాటించారు. కృష్ణు డు చెప్పినది అర్జు నుడు
పాటించాడు. ఊరికే విని “ఎంత బాగా చెప్పారు!” అని వారి గురువుకి సర్టిఫికేట్ ఇవ్వలేదు. వారి గురువు ఏమి
ఉపదేశిస్తే అది పొ ల్లు పో కుండా పాటించారు.

కనుక భగవంతుని మాట విని, ఆ ఉపదేశం పాటించి, ఆ విధంగా జీవితం కొనసాగించుకోవడం భగవంతునికి
చేరువవడానికి మూడవ అంశం.

నాలుగవది: భగవంతుడు ఏమి ప్రసాదించినా స్వీకరించడం.

మన జీవితంలో ఎన్నో సమస్యలు, ఎంతో ఆందోళన, ఎన్నో బాధలు వస్తు ంటాయి. ఎందుకంటే భగవంతుడు
ఇచ్చినది మనం స్వీకరించడానికి సిద్ధంగా లేము. తీపు కానీ చేదు కానీ, రెండూ స్వీకరించడానికి సిద్ధంగా
ఉండాలి. భగవంతునికి చేరువవడానికి సంపూర్ణ స్వీకారం అత్యవసరం.

కనుకమొదటి దశలో భగవంతునికి చేరువ అవడానికి ఇవన్నీ కావలిసినవే.

భగవంతునికి చేరువ అవడానికి తరువాత దశలలో ఏమి చెయ్యాలో చూద్దా ం. ఇది చాలా మంచి ప్రశ్న. ఎన్నో
దశల గురించి చర్చించుకోవచ్చు. ఈ ప్రశ్న అడిగిన వారికి నా ధన్యవాదములు.

తరువాత దశ అంటే ఏమిటి? ఆ కాగితం నాకు దూరంగా ఉంది. దానిని దగ్గర చేర్చుకోవడం ఎలా? అది
అయినా నా దగ్గరకు రావాలి, లేకుంటే నేనైనా దాని దగ్గరకు వెళ్ళాలి. మొహమ్మద్ పర్వతం వద్దకి వెళ్ళాలి,
లేకుంటే పర్వతంమొహమ్మద్ వద్దకి రావాలి. అవి రెండే మార్గా లు. ఇంకో మార్గం లేదు.

చేరువ అవ్వాలి అంటే దూరం ఉందని అర్థం. నేను ఆ వేదికకు చేరువ అవ్వాలి అంటే నేను అక్కడికి వెళ్ళాలి.
నాకు ఆ వేదికకి మధ్య కొంత దూరం ఉంది కనుక దాని దగ్గరకు వెళ్ళడానికి రెండు క్షణాలు పడ్తు ంది. కనుక
ఏదైనా వస్తు వుకి చేరువ కావాలంటే దేశ, కాలములు ఉంటాయి.

కానీ, నాకు నేను దగ్గరవ్వాలంటే ఏమి చేయాలి? “అయ్యా, నాకు నేను ఎలా దగ్గర అవ్వగలను?” అని
మిమ్మల్ని అడిగితే “ఆ ప్రశ్నకు సమాధానం నాకు తెలియదు,” అని మీరు అంటారు.

నాకు నేను దగ్గరవ్వాలంటే ఏమి చేయాలి? అంటే ఏంటి?

నేను నా దేహం అనుకుంటాను. నేను నా మనసు అనుకుంటాను. నేను నా బుద్ధి అనుకుంటాను. కానీ నా
ఆత్మ ఈ మూడింటికంటే అతీతమైనది. మనం ఈ దేహాన్ని కప్పడానికి బనీను, చొక్కా, కోటు ఎలా ధరిస్తా మో,
బుద్ధి , మనసు, దేహం ఆత్మను కప్పి ఉంటాయి.

ఉల్లిపాయ వలె ఆ పొ రలు ఒక్కొక్కటి తొలగించాలి. మొట్టమొదట దేహం, రెండవది మనసు, మూడవది బుద్ధి
తొలగిస్తే ఆత్మను చేరుకుంటాం. ఆ ఆత్మయే నువ్వు. కనుక, భగవంతునికి చేరువ అవడం అంటే నాలో ఉండే
ఆత్మయే భగవంతుడు అని గుర్తించడం.

గుడికి ఎందుకు వెళ్తా ం? ఆ గుడిలో ఉన్న దేవుడు నాలోనే ఉన్నాడు అని తెలుసుకోవడానికి. అంత కష్టపడడం
ఎందుకు? ఎందుకంటే కష్టపడి గుడికి వెళ్తే కానీ ఆ సత్యం తెలుసుకోలేము. అక్కడ పొ డుగాటి వరుసలలో
నిలబడడం ఎందుకు? నా శరీరం ఆ శ్రమ పడితే కానీ ఆ పో ర తొలగి నాలోని ఆత్మయే దేవుడు అన్న సత్యాన్ని

గుర్తించలేను. కనుక గుళ్ళకి వెళ్ళడం, పూజలు పునస్కారాలు చేయడం, ఇవన్నీ మనలో ఉన్న భగవంతుడిని
గుర్తించడం కొరకే.

మిత్రు లారా, గురువు వద్దకి వెళ్ళడం ఎందుకు? ఈ నడుమ గురువుల కొరకు ఎంతో ప్రా కులాడుతున్నారు.
టివిలో చూస్తు న్నాం గురువులందరూ విశ్రా ంతి లేకుండా ఉంటున్నారు. ఒక్కొక్క గురువుకి కనీసం యాభై వేల
శిష్యులు ఉంటున్నారు. ఈ శిష్యులందరూ వారి గురువుని అనుసరిస్తు న్నారు కానీ తమను తాము
అనుసరించడం లేదు! నా ఆత్మను నేను అనుసరించాలి, వేరే వారిని కాదు. కానీ వీరందరూ వేరే వారిని
అనుసరిస్తు న్నారు కానీ తనలో ఉన్న ఆత్మను అనుసరించడం లేదు.

కనుక, భగవంతునికి చేరువ అవడం అంటే మనలో ఉన్న భగవంతుడిని అనుభవించడం. మొట్టమొదట
దేహాభిమానము వదిలి దేహానికి అతీతులు అవండి.

తదుపరి, మనసుతో అనుబంధం తెంచుకోండి. కానీ అహంకారం మనసుతో ముడిపడియుండడం వల్ల ఇది
చాలా కష్టం.

చివరగా బుద్ధికి అతీతం అవ్వాలి, కానీ ఇది కూడా చాలా కష్టం. ఎందుకంటే బుద్ధి ఎప్పుడూ ఎదుటి వారి
తప్పులను ఎంచుతుంది కానీ నా తప్పులను లెక్కచేయదు.

స్నేహితులారా, ఈ దేహం, మనసు, బుద్ధికి అతీతులు అవడం అంత సులభం కాదు. ఈ మూడు మనను
ఆత్మ నుండి దూరం చేస్తా యి.

కనుక, భగవంతునికి చేరువ అవడం ఎలా? ముందు అన్నమయ కోశం తీసి వేసి, తర్వాత మనోమయ కోశం
తొలగించి, ఆ తర్వాత విజ్ఞా నమయ కోశం ఉపయోగించి విచారణ చేయండి. అప్పుడు తత్ త్వం అసి అని
తెలుసుకుంటారు!

ప్రొ . అనిల్ కుమార్ గారు వచ్చే వారం మరి కొందరు భక్తు ల ప్రశ్నలకు జవాబులు ఇస్తా రు. ధన్యవాదములు.
ఓం సాయి రామ్

